
Zazpiak Bat elkarte zikloturista o 2

; ‘Hemen goitik’, Jaizkibelgo
berriak here wehgunea sareratu du '

superportuaren aurkako ipuina

Zazpiak Bat elkarte zikloturista sortu be- ;
rriak webgune osotua sareratu du. Bertan,
elkartearen inguruko informazio guzti-
guztia emateaz gainera, Euskal Herrian
egiteko hamabi ibilbide eskaintzen dituzte.
Webguneak, halaber, elkarteko bazkide I
egiteko aukera ematen du, bai eta elkarte- 1

aren asegurua kontratatzeko aukera ere.

Superportuaren Aurkako Taldeak Hemen goi-
tik izenburuko ipuintxoa argitaratu du «Jaiz-
kibelgo kostaldean eraiki nahi duten portu
berria salatzeko». Ipuina Itziar Muiiizek ida-
tzi du, eta hitzekin batera datozen marrazki
ederrak Juan Luis Landak egin ditu. Gizakia-
ren jarduera txikitzailea dela eta, Eguzkiak
zenbat sufritzen duen kontatzen du ipuinak.

Argitaratzailea: Superportuaren Aurkako Taldea.

Helbidea: www.zazpiakbat.com

| hitzaldiak
eginen dute, 19:30ean, kultur
etxean.

‘Euskara sexista ote da?’. Gaur, Eibarko Portalea kultur etxean (19.00etan).

BEASAIN. Mamen Arrutiren
margolanak eta monolitoak.
Aterpe tabernan egonen dira ikusgai
abenduaren 13aarte.
DONOSTIA. Jesus Mari
Zahalzaren argazkiak.
Abenduaren 11 arte, Gipuzkoako
Argazkilarien Elkartean.

‘Como un espejo’. Homosexualek,
leshianek eta transexualek historian
nola agertu diren azaltzen duen
erakusketa. EHGAmek antolatua.
Lugaritz kultur etxean, abenduaren
13a arte.

Hegoaldeko artisautzaren XIX.
erakusketa eta salmenta.
Boulevard 1 erakusketa aretoan,
abenduaren 15aarte.

VIIl. Gabonetako Merkatua. 50
bat artisten lanak biltzen dituen
erakusketa gaur zabalduko dute,
19:30ean, Arteko galerian.
Urtarrilaren 20a arte egonen da.
ERMUA. ‘Afrika, umildutako
kontinentea’ erakusketa.
Probalekua kaleko, 4bis - beheako
lokalean egonen da ikusgai
abenduaren 27a arte.

GASTEIZ. ‘Rostros de
esperanzaen la arena del
Sahara’ argazki erakusketa.
Abenduaren 14a bitartean,
Hikaateneoan.

Ulpiano Carrascoren
margolanak. Abenduaren 14a arte
egonen dira Okendo galerian.
IRUNEA. Amaia Gurpideren
margolanak. Abenduaren 11 arte
izanen dituzte Ormolu galerian.
‘Vacatu, cow-ads’. Tony Gradyren
margolanen erakusketa. Curia
kafetegian, urtea bukatu arte.
ZARAUTZ. ‘Munduari itzulia
Madrilen’. Atsuko Arairen argazki
erakusketa Photomuseumean
egonen da urtarrilaren ba arte.
ZIZUR NAGUSIA. Pedro
Salaherriren margolanak. Kultur
etxean, abenduaren 15a arte.

lehiaketak

ARANTZA. Herriak eta
Hizkuntzak literatur lehiaketa.
Lehiaketaren gaia «herriak eta

Asier Azpilikueta | DONOSTIA

Idoia Ehizmendi euskara sexista
ote den argitzen saiatuko da
gaur Eibarren. Gizonen eta ema-
kumeen berdintasuna lortzeko
lan egiten du Ehizmendik, eta
Andra egunkariko kolaboratzai-
leada.

B Bada, erantzuiozu hitzal-
diaren galderari: euskara se-
xista ote da?

Nik uste dut euskararen ingu-
ruan topiko asko zabaldu direla,
ia sexista den ala ez den; gene-
rorik ez duenetz, jendeak uste
baitu ez dela batere sexista.
Hasteko, nik uste dut hizkuntzak
ez direla sexistak; erabilerak
egiten ditu sexista. Eta gizartea
sexista bada, horrek bere isla
izango du hizkuntzan. Horixe
pasatzen da euskararekin. Eus-
kal Herria ez da toki miragarria,
etahemen ere, beste toki guztie-
tan bezalaxe, emakumezkoak
baztertzen dira, eta horrek badu
islarik hizkuntzan.

B Zehaztu pixka bat. Zertan
da sexista?

Adibidez, euskaraz ez da gauza
bera atsoa edo agurea esatea.
Eta sorgina hitza bakarrik ema-

«Gurea ez da toki miragarria;
euskara ere sexista da»

JUAN CARLOS RUIZ / ARGAZKI PRESS

kumeentzat erabiltzen da. Teo-
rian, euskarak ez du generorik,
baina badauzkagu hitzak andra
errotik sortutakoak eta gizon
errotik sortutakoak; eta, adibi-
dez, gizonketa gizon piloa da,
baina andraketa, larrua jotzea.
Eta horrelako hitz asko ditugu
hiztegian.

B Euskara ez sexistarako pro-
posamenik?

Bai, hainbat emango ditut gaur.
Adibidez, seme-alabak eta senar-
emazteak bezalako hitz elkarke-
tei eustea. Galtzen ari dira; izan
ere, gero eta gehiago entzuten
da aitak, gaztelaniaren eraginez.
Jatorrizko formei eutsi behar
diegu. Baina, bestela ere, gizon
hitzetik eratorritako formak
baztertu behar ditugu, gizonei
eta emakumeei bagagozkie
behintzat.

M Zergatik da horren garran-
tzitsua hizkera ez sexista
erabiltzea?

Emakumeak guztiz baliogabe-
tuta agertzen garelako, bestela.
Emakumeei buruz hitz egiten
denean, konnotazio txarreko hi-
tzak erabiliz gero, azkenean, ho-
ri gure pentsamenduari oso lo-
tuta gelditzen da.

hizkuntzak» da. Genero guztiak
onartuko dira: olerkia, bertso-
paperak, ipuina eta saiakera. Lanak
euskarazkoak, jatorrizkoak eta
argitaratugabeak izanen dira. Lanen
luzera ez da mugatuko. Partaide
bakoitzak lan bat baino gehiago
aurkez dezake. Lanak emateko epea
2003ko martxoaren 29an akituko da.
Informazio gehiago, 948 634125
telefonoan.

AZPEITIA. Ipuin, poesia,
marrazki, margo, zirriborro...
lehiaketa. Liburu batean sar
daitekeen edozer abenduaren 9a
baino lehen eman behar zaio Aske
Bizi taldeari (263 posta kutxa,
20730 Azpeitia). Saria zure lana
liburu batean ikustea izango da.
Informazio zehatzagoa eta
zabalagoa jaso nahi izanez gero,

www.galeon.comy/askebizi/sarrera.ht
m web arrialdera jo.

HERNANI. Emakumeek
Hernaniko historiari egindako
ekarpena ikertzeko heka. Saria:
6.000 euro. Proiektuak aurkezteko
azken eguna: abenduaren 20a.
Aukeraturiko proiektua 2003ko
otsaila eta azaroa bitartean landu
beharko du beka irabazten duenak.
Qinarriak eta informazioa, 943-
557854 telefonoan.

Berdintasun Kontseilurako
logotipo lehiaketa. Saria: 600
euro. Lanak aurkezteko azken eguna:
2003ko urtarrilaren 10a. Qinarriak eta
informazioa, 943-657854 telefonoan.
2003ko inauteriak iragartzeko
kartel lehiaketa. Hernaniar guztiek
har dezakete parte. Jatorrizko lanek
38x44 cm.ko neurria izanen dute.

Koloretan izan behar dute. Kartelean
ezinbestean agertuko da «Hernaniko
Inauteriak 2003~ testua. saria: 300
euro. Lanak urtarrilaren 17a baino
lehen eman behar dira kultur etxean.
HONDARRIBIA. Euskal Txiste
Grafikoen XI. Lehiaketa. Gaiak
eta teknikak edozein izaten ahal dira.
Txiste bakoitzak hineta bakarra
izanen du. Txisteek euskarazko
testua izan behar dute ezinbestean.
Lanak udaletxeko euskara zerbitzuan
eman behar dira abenduaren 13a
baino lehen.

TOLOSA. Antonio Maria
Lahaien narrazio lehiaketa.
Euskarazko lanak, orijinalak eta inon
sarituak. Gaia librea da, baina formaz
nahiz edukiz, 14-18 urte bitarteko
gazteendako egokia izan behar du.
Lanek, gutxienez, 30 orrika luzera

izanen dute. Lanak Aranburu
liburutegian eman behar dira (Santa
Maria plaza, 4. 20400 Tolosa)
urtarrilaren 19a baino lehen.
Gazte-Guneko logotipoa
diseinatzeko lehiaketa. Tolosako
edonork har dezake parte eta
lehiakide bakoitza nahi adina lan
aurkez ditzake. Lehiaketara
aurkezturiko lanek originalak eta inoiz
argitaratu gabeak izan behar dute.
Saria: Udalak antolaturiko
ekitaldietara joateko eta udal
instalazioetan sartzeko urtebeteko
abonoa. Lanak abenduaren 23a baino
lehen eman behar dira Gazte
Informazio Bulegoan. Informazio
gehiago jasotzeko deitu 943-670383
telefonora.

ZARAUTZ. 2003 urtea
zoriontzeko txartel lehiaketa.

14-30 urte bitarteko gazteek har
dezakete parte. Txartelek 15x10
cm.ko neurria izanen dute, baina
erlieberik ez dute izanen. Saria 160
eurokoa da. Lanak Gaztelekuan eman
behar dira abenduaren 9a baino
lehen. Informazio gehiago eta
zabalagoa, 943-894120 telefono
zenbakian.

XXI. Xabier Lizardi haur ipuin
lehiaketa. Lanak euskarazkoak
izanen dira, originalak,
argitaratugabeak eta beste inon
saritugabeak. Gaia librea da. Parte-
hartzaileek lan bat baino gehiago
aurkezten ahal dute. Saria: 2.400
euro. Lanak urtarrilaren 13a baino
lehen eman behar dira Euskara
Zerbitzuan (Zigordia, 13, 2. solairua,
20800 Zarautz). Informazio gehiago,
943-130960 telefonoan.

| Agendan iragarri ahal izateko eman zuon ekitaldien berri agenda@egunkaria.com helbide elektronikoan, 943-300255 faxean edo 943-300222 telefonoan.




